
INFORMAZIONE

POR… BESON JEZUSI NË TY?

Jemi mësuar të pyesim veten dhe 
të pyesim nëse besojmë në Je-
zusin... por ndoshta nuk kemi 

menduar kurrë për pyetjen në drejti-
min e kundërt. Megjithatë, është një 
pyetje e drejtë, e cila rrjedh nga pa-
sazhi biblik i Gjonit 2:23-25. 

Këtu lexojmë se Jezusi kreu shenja 
të ndryshme të mrekullueshme në 
Jerusalem dhe se «shumë besuan në 
emrin e tij». Por jo gjithçka është aq e 
mirë sa duket, sepse lexojmë gjithashtu 
se "Jezusi nuk u zinte besë atyre", duke 
qenë në gjendje të shohë thellë në 
zemrat e tyre. Tani, në tekstin grek 
kemi një lojë fjalësh: në dy fjalitë e 
sipërpërmendura përdoret gjithmonë 
e njëjta folje, pisteuo, e cila përkthehet 
një herë të besosh, një herë të kesh 
besim. Në fakt ky term ka një fushë 
kuptimore mjaft të gjerë, e cila përfshin 
të besosh, të kesh besim, të zësh besë, të 
mbështetesh me besim. Për më tepër, 
ai ka të njëjtën rrënjë me emrin pistis, 
besim. Prandaj, ne mund ta kuptojmë 
këtë lojë fjalësh duke i përkthyer këto 
dy fjali si "shumë besuan në Jezusin", 
por "Jezusi nuk besoi në ata"; ose, 
"shumë i zunë besë Jezusit", por "Jezusi 
nuk u zuri besë atyre".
Në fakt, në Bibël, besimi në Zot shkon 
përtej miratimit intelektual për një 

të vërtetë, për më tepër besimi është 
thellësisht relacional: njeriu nuk 
mund të besojë vërtet te Jezusi dhe të 
mos ketë besim tek Ai, ose më mirë 
akoma, të mbështetet tek Ai me besim 
të plotë. Me sa duket, besimi i shumë 
njerëzve në Jerusalem ishte një besim 
sipërfaqësor, i pjesshëm, jo i plotë, dhe 
në fakt vetë Jezusi nuk ishte i bindur 
për këtë "sukses" të dukshëm ungjillor.
Në Ungjillin e Gjonit gjejmë dy 
episode të tjera ku shohim një “besim” 
të këtij lloji. E para, kur Jezusi u tha 
judenjve që kishin besuar: "Nëse do 
të qëndroni në fjalën time, jeni me të 
vërtet dishepujt e mi", dhe më vonë ai 
dialogon me këta hebrenj, madje duke 
i quajtur "bij të djallit" (Gjo. 8:31, 44). E 
dyta, kur pas fjalimit të fundit publik 
të Jezusit, shumë nga krerët "besuan në 
të; por ... nuk e rrëfenin... sepse deshën 
lavdinë e njerëzve më tepër se lavdinë 
e Perëndisë" (Gjo. 12:42-43).
Është e qartë se ka besim dhe besim. 
Për më tepër, Jezusi e kishte parathënë 
në shëmbëlltyrën e mbjellësit (Mt 
13:3-23), dhe vëllai i tij Jakobi e kishte 
denoncuar duke thënë se “besimi pa 
vepra është i vdekur” (Jak. 2:14-26). 
Besimi i vërtetë është një besim që 
manifestohet në mënyrë konkrete dhe 
koherente, me dëshira, mendime, fjalë 
dhe veprime. Prandaj, kur përdorim 

fjalën “besoj”, drejtuar vetes apo 
dikujt tjetër, duhet të bëjmë gjithmonë 
kontrollin dhe ta zëvendësojmë atë 
me “të kesh besim të plotë” dhe “të 
bështetesh te dikush me besim të 
plotë”.
Ju kujtohet historia e Charles Blondin, 
ekuilibristi i madh që kaloi Ujëvarat 
e Niagarës duke ecur në një litar? 
Publiku ishte në ekstazë: sa ekuilibrist 
i mrekullueshëm! Kur Blondin më pas 
pyeti: "Mendoni se mund të mbaj një 
person përtej ujëvarës me këtë karrocë 
dore, duke u balancuar në litar?" Të 
gjithë u përgjigjën: "Po, sigurisht, je një 
nga më të mirët!". "Pra," pyeti Blondin, 
"kush dëshiron të hyjë në karrocën e 
dorës?" Askush nuk e ngriti dorën.
Nëse beson me të vërtet në Jezusin, 
atëherë do të kesh besim të plotë tek Ati 
dhe do të mbështetesh krejtësisht tek 
Ai, në zgjedhje të vogla të përditshme 
si dhe në ato më të mëdha, pavarësisht 
sfidave dhe rreziqeve që ky besim do të 
sjellë. Dhe nëse besimi yt ndonjëherë 
është i vogël, i dobët dhe i ndrojtur, në 
duart e Jezusit, në "karrocën" e tij, do 
të jesh i sigurt sepse Jezusi jo vetëm 
është i besueshëm dhe i aftë të të mbajë 
fort, por dhe, duke parë zemrën tënde 
... "ai beson në ty!"

DANIELE P. PASQUALE



TË REJA: 
Ribotim
Come interpretare la Bibbia (Si të 
interpretojmë Biblën)
Alfred Kuen
“Libri i Kuen-it është një klasik i botës 
akademike ungjillore italiane... ai 
trajton temën komplekse dhe të gjerë 
të interpretimit biblik me maturi, 
saktësi dhe plotësi”. Chris Zito, 
profesor i Hermeneutikës në IBEI.

Il libro degli Atti (Libri i Veprave)
Rinaldo Diprose
"Nuk mund të mendoj për një tekst më 
të përshtatshëm për të hedhur hapat e 
parë në studimin e Veprave." Francesco 
Grassi, profesor i Ekzegjezës dhe 
Dhjatës së Re në IBEI.

Raporti i udhëtimit misionar
Nga data 4 deri më 8 prill ishim 
sërish në mision me nxënësit 
e Shkollës rezidenciale, 
të shoqëruar nga Daniele 
Lorefice, një misionar që na 
ka shoqëruar në udhëtime të 
ndryshme vitet e fundit dhe 
kryetar i shoqatës së re SaleLuce 
(KripëDritë). U kthyem në 
qendrën AVC Father’s Heart 
(Zemra e Atit) në Athinë, e 
udhëhequr nga Farzad dhe 
Parisa Daniel, ku për rreth 10 
vjet misionarë dhe vullnetarë 
u janë afruar, me dashurinë e 
Zotit, migrantëve nga vendet 
aziatike dhe afrikane. Shumë 
prej këtyre vendeve janë "të 
mbyllura".  Megjithatë, Zoti 
jo vetëm që po punon atje ku 
ne nuk mund të shkojmë, por 
po i sjell këta njerëz këtu në 
Evropë. Shumë prej këtyre 
personave janë të ndjeshëm 
ndaj Ungjillit dhe kanë nevojë 
për ndihmë praktike dhe 
shpirtërore. Në këto pak ditë, 
ne u përpoqëm t'i ndihmojmë 

misionarët në punën e tyre me 
një program me fëmijët, një 
kohë ungjillizimi në rrugë, 
dëshmi gjatë takimit në një 
kishë filipine dhe punime në 
magazinë.
Ne, gjithashtu, u pasuruam 
duke dëgjuar dëshmitë e disa 
prej imigrantëve që ishin në 
qendrën AVC Father’s Heart, 
refugjatë që janë konvertuar 
në Krishtin, dhe duke njohur 
disa nga misionarët që 
punojnë atje: burra dhe gra 
që i kanë përkushtuar jetën 
Zotit dhe që shërbejnë në mes 
të shumë vështirësive dhe 
rreziqeve. Naomi, studente 
e vitit të tretë, thotë: «Gjëja 
e bukur ishte të shihje se si 
këta vëllezër dhe motra janë 
një dritë nga Zoti në mes të 
kaq shumë errësirë dhe se si 
Perëndia i përdor ata për të 
dhënë fryte.” Të lutemi për 
punën e Zotit në Athinë dhe 
veprën e Tij në imigrantët e 
pranishëm edhe në Itali!

Takim në kishën filipine; Punime në magazinë; Ungjillizim 
në rrugë; Program me fëmijët.

KËRKOHET
një çift për 
qëndrën (Casale) e 
IBEI-t
Kërkojmë një çift që mund 
të jetojë në qëndrën e 
IBEI-t (Casale) në Romë, 
duke ndihmuar në kujdesin 
baritor të nxënësve të 
Shkollës rezidenciale dhe 
duke ndihmuar në detyra 
të ndryshme praktike. 
Nëse jeni të interesuar 
ose njihni dikë që i 
përgjigjet këtij profili, ju 
lutemi të na shkruani në  
amministrazione@ibei.it

Nevojë për ndihmë

mailto:amministrazione%40ibei.it?subject=


LUX BIBLICA N° 69 Përvijimet e 
eskatologjisë biblike: të kuptuarit 
e së ardhmes për të jetuar me 
besnikëri të tashmen
"Fillo duke patur në mendje 
përfundimin," shkroi Stephen Covey, 
autor i bestsellerit The 7 Habits 
of Highly Effective People. Nëse 
mendojmë se çfarë kujtesë, çfarë 
ndikimi, çfarë trashëgimie do të 
donim të linim në fund të jetës sonë, 
na ndihmon të jetojmë nga sot në 
mënyrë funksionale dhe koherente 
me këtë objektiv. Ky parim është i 
vlefshëm jo vetëm për ne si qenie 
njerëzore, por edhe për ne si dishepuj 
të Jezusit: njohja se si do të përfundojë 
Historia e Madhe në të cilën ne të gjithë 
vendosemi duhet të ndikojë thellësisht 
jetën tonë të përditshme. Lux Biblica 

69 “Lineamenti di escatologia biblica: 
comprendere il futuro per vivere 
fedelmente il presente” 
(Përvijimet 

e eskatologjisë biblike: të kuptuarit e 
së ardhmes për të jetuar me besnikëri 
të tashmen) analizon marrëdhënien 
midis eskatologjisë dhe disa aspekteve 
veçanërisht aktuale:
•	 gjendja aktuale e ankthit të 

përhapur në shoqërinë tonë,
•	 teoritë konspirative,
•	 etika individuale dhe kolektive,
•	 antropologjia e krijimit të ri,
•	 misioni i kishës.
Lexim të mbarë!

Për t’u abonuar në Lux Biblica
KLIKO KËTU!

Abonohu ​​në Lux Biblica për periudhën 
dyvjeçare 2024-2025 dhe merr një 
kopje pa pagesë, plus mundësinë për të 
blerë kopje të tjera të pasme ose mono-
grafi të IBEI-t me 20% ulje.

Pse të studiosh në Shkollën rezidenciale?
Disa ish-studentë na tregojnë për përvojën e tyre dhe na 
japin arsye të vlefshme që janë aktuale edhe sot!

Marco Demo, 1996-1999: 
“Studimet e mia në IBEI 
kanë qenë thelbësore për 
studimet e mëvonshme dhe për 
shërbesën time gjatë viteve mes 
adoleshentëve, në predikimin e 
Fjalës, në letërsinë e krishterë dhe 
tani në misionin ndërkulturor. 
Studimet në IBEI më dhanë një 
themel mbi të cilin kam ndërtuar 
me kalimin e kohës. Për më 
tepër, koha që kalova në Shkollën 

rezidenciale më lejoi të takoja besimtarë nga kisha dhe 
kombe të tjera. Kjo më dha një vizion global për Mbretërinë 
e Perëndisë. Më së fundi, jeta në komunitet theksoi disa 
aspekte të karakterit që duheshin ndryshuar.” 
– Marko i shërben Zotit me gruan e tij Sarita në Torino me 
missionin internacional WEC (Worldwide Evangelization 
Crusade - Kryqëzata mbarëbotërore e Ungjillizimit).

Davide Carritiello, 2016-
2019: “Në tre vitet e Shkollës 
rezidenciale, unë munda të 
zhytem plotësisht në studimin e 
fjalës së Zotit. Studimi i thelluar i 
teologjisë në mënyrë sistematike 
dhe biblike dhe studimi së 
bashku me vëllezërit dhe motrat 
nga kisha të ndryshme, ndihmuan të rrisnin besimin tim 
akoma dhe më shumë. Zbulova se Zoti është edhe më i 
madh se sa e imagjinoja.”
Debora Boncompagni, 2018-19: “U regjistrova në shkollën 
biblike për të pasur kohë të caktuar për t'i kushtuar leximit 
dhe studimit të Biblës; gjatë vitit që kalova në Shkollën 
rezidenciale pata mundësinë të përjetoja një rrugë jo 
vetëm akademike, por edhe introspektive, relacionale, 
njohëse (shumë njerëz, realitete dhe këndvështrime që 
nuk i njihja). Mbi të gjitha, pata mundësinë të kaloj atë që 
mund ta përshkruaj si një muaj mjalti të mrekullueshëm 
me Zotin.” 
– Davide dhe Debora i shërbejnë Zotit në kishën "Nuova 
Vita" (Jetë e Re) në provincën e Vareses.

Regjistrimet për shkollën rezidenciale janë të hapura me zbritje të kostos vjetore për 
ata që regjistrohen para datës 31 maj. Ka, gjithashtu, bursa studimi të disponueshme.

https://www.ibei.it/modulo-abbonamento-lux-biblica/


I nderuar lexues, po rinovojmë arkivin tonë të të dhënave dhe 
të adresave.
Nëse dëshiron të vazhdosh të marrësh Informacion-in në 
format letre, ose të fillosh ta marrësh atë tani; nëse dëshiron 
të marrësh Informacion-in vetëm përmes postës elektronike; 
ose nëse dëshiron të dy formatet … na bëj të ditur duke 
plotësuar këtë formular:
www.ibei.it/iscrizione-alla-newsletter
Falemnderit!

Dhjata e Re 
e parë nga Roma

Dëshiron të bësh një udhëtim prapa në kohë për të kuptuar 
më mirë tekstin biblik? Merr pjesë në një program special 
këtë verë! Një gërshetim i studimit me historinë dhe 
argëtimin; ndërthurje midis kampit biblik dhe shkollës biblike. 
Një hibrid mësimesh në klasë, studime interaktive dhe vizita 
me guidë. Programi ofrohet vetëm në gjuhën italiane. 

Mësimet përfshijnë:
•	 Leximi dhe studimi i letrës drejtuar Romakëve
•	 Konteksti historik dhe social i Dhjatës së Re
•	 Apostulli Pal dhe shërbimi i tij
•	 Ungjilli i Romakëve kundrejt Ungjillit të Romës

Vizitë në vende të ndryshme arkeologjike dhe historike si 
Forumi Romak, Koloseu, Bazilika e San Paolos, Kisha e San 
Clemente, dhe shumë më tepër!

Nga 10 deri më 18 gusht në qëndrën e IBEI-t në Romë.  
Kostoja 280 € (përfshirë biletat për të gjithë muzetë).
Për më shumë informacion dhe rezervime, vizitoni
 www.ibei.it/vacanzastudio2024

7 DITË TË PLOTA!

!

